
	ՀՀ էկոնոմիկային նախարարություն
	27․05․2024թ․ N 01/10160-2024

	
	1. 1-ին հավելվածի 2-րդ գլխի 7-րդ կետի համաձայն՝ նախնական որակավորման դասընթացի տևողությունը պետք է լինի 280 ժամ, իսկ արագացված կարգով նախնական որակավորման դասընթացը՝ 140 ժամ։ Մինչդեռ նախագծի բովանդակությունից պարզ չէ, թե որ դեպքում է կիրառելի արագացված կարգով նախնական որակավորման դասընթացը,
1. նույն գլխի 14-րդ կետի համաձայն՝ նախնական վերապատրաստումն ավարտելու վերաբերյալ ուսումնական կենտրոնը վարորդին տրամադրում է տեղեկանք՝ համաձայն ձև N 1-ի, որը սակայն նախագծում բացակայում է։
Միաժամանակ առաջարկում ենք և նախնական և պարբերական որակավորման դասընթացի տեսական հատվածի իրականացումը նախատեսել նաև հեռավար տարբերակով։
	Ընդունվել է, նախագիծը հստակեցվել է


Ընդունվել է


Չի ընդունվել, քանի որ նախագծով սահմանափակված չէ դասընթացի ձևաչափը։ Բացի այդ՝ գործնական դասընթացը հեռավար հնարավոր չէ իրականացնել։

	
	ՀՀ էկոնոմիկային նախարարություն
	18․07․2024թ․ N 01/13744-2024

	
	Չնայած այն հանգամանքին, որ «Միջպետական փոխադրումներ կատարող վարորդների մասնագիտական վերապատրաստմանը ներկայացվող պահանջները, մասնագիտական որակավորման քննությունների հանձնման կարգը և մասնագիտական որակավորման վկայականին ներկայացվող պահանջները սահմանելու մասին» որոշման նախագծի լրամշակման համար հաշվի են առնվել Էկոնոմիկայի նախարարության նախկինում ներկայացրած դիտարկումները, այդուհանդերձ հարկ է նկատել, որ Էկոնոմիկայի նախարարությունը առաջարկել էր նաև քննարկել միջպետական փոխադրումներ կատարող վարորդների նախնական և պարբերական որակավորման դասընթացի տեսական հատվածի իրականացումը նաև հեռավար տարբերակով նախատեսելու հնարավորությունը, որին սակայն նախագծի հեղինակի կողմից անդրադարձ չի կատարվել։ Եվ այս առումով առաջարկում ենք սահմանել հեռավար եղանակով դասընթացների կազմակերպման հստակ և ճկուն ընթացակարգեր, որոնցով միջպետական փոխադրումներ կատարող վարորդները կունենան ոչ նվազ բարենպաստ պայմաններով դասընթացի մասնակցության կազմակերպման հնարավորություն։
	Չի ընդունվել, քանի որ նախագծով սահմանափակված չէ դասընթացի ձևաչափը։ Բացի այդ՝ գործնական դասընթացը հեռավար հնարավոր չէ իրականացնել։

	
	ՀՀ ֆինանսների նախարարություն
	15․07․2024թ․ N 01/11-4/14973-2024

	
	«Միջպետական փոխադրումներ կատարող վարորդների մասնագիտական վերապատրաստմանը ներկայացվող պահանջները, մասնագիտական որակավորման քննությունների հանձնման կարգը և մասնագիտական որակավորման վկայականին ներկայացվող պահանջները սահմանելու մասին» ՀՀ կառավարության որոշման նախագծի 1-ին կետի 1-ին ենթակետով հաստատվող՝ «Միջպետական փոխադրումներ իրականացնող վարորդների մասնագիտական վերապատրաստմանը ներկայացվող պահանջները» հավելված N 1-ի 3-րդ կետի համաձայն՝ նախնական որակավորման վերապատրաստման դասընթաց անցնելուց հետո տրանսպորտի բնագավառի պետական լիազոր մարմնում կամ նրա կողմից վերալիազորված այլ գերատեսչությունում վարորդը պետք է հանձնի տեսական քննություն, որի դրական արդյունքի դեպքում լիազոր մարմնի կողմից նրան կտրվի մասնագիտական որակավորման վկայական, որն էլ (մասնագիտական որակավորման վկայական տալու մասով) հնարավոր է հանգեցնի ՀՀ պետական բյուջեից լրացուցիչ գումարի հատկացման անհրաժեշտության։ Մինչդեռ Նախագծի հիմնավորման համաձայն նշվածի մասով որևէ անդրադարձ չի կատարվել (միայն նշվել է, որ որոշման նախագծի ընդունման դեպքում նախատեսվում է պետական բյուջեի եկամուտների ավելացում, որի հաշվարկի համար վիճակագրական տվյալներ առկա չեն)։ Հետևաբար, առաջարկում ենք Նախագծի հիմնավորման մեջ ներկայացնել նաև ՀՀ պետական բյուջեից հնարավոր ծախսերի անհրաժեշտության վերաբերյալ տեղեկատվությունը։ Ընդ որում, ՀՀ պետական բյուջեից հնարավոր ծախսերի անհրաժեշտության պարագայում հայտնում ենք, որ ՀՀ 2025-2027թթ. ՄԺԾԾ-ով այդ նպատակով միջոցներ նախատեսված չեն։
	Ընդունվել է, հիմնավորումը խմբագրվել է
Միաժամանակ 2025 թվականի ՀՀ պետական բյուջեում ֆինանսավորում նախատեսելու համար ներկայացվել է սահմանված ձևաչափի հայտ որպես նոր նախաձեռնություն

	
	ՀՀ աշխատանք և սոցիալական հարցերի նախարարություն
	15․07․2024թ․ N ՆՄ/ԳԽ/22372-2024

	
	1) թե ինչ ընթացք են ունենալու մինչև Նախագծով նախատեսվող կարգավորումների ուժի մեջ մտնելը կնքված աշխատանքային պայմանագրերի համաձայն միջպետական փոխադրումներ կատարող վարորդների աշխատանքային հարաբերությունները՝ մինչև Նախագծով սահմանված կարգով մասնագիտական որակավորման վկայականներ ստանալը.







2) թե ինչ ընթացք են ունենալու միջպետական փոխադրումներ կատարող վարորդների աշխատանքային հարաբերություններն այն պարագայում, երբ վերջիններս սահմանված կարգով չեն անցնում պարբերական վերապատրաստումներ։
Առաջարկում ենք նախագծում կարգավորել նաև վերոնշյալ հարցերը։
1.  Նախագծի N 1 հավելվածի 23-րդ կետում նշված է «Հավելված 4»-ի մասին, սակայն Նախագիծը 4-րդ հավելված չունի։ Հետևաբար, նշված կետը ենթակա է խմբագրման։ 
2. Նախագծի N 2 հավելվածի 9-րդ կետի 4-րդ նախադասությունն անհրաժեշտ է լրացնել, քանի որ այն անավարտ է (նշված են միայն «Վարման նվազագույն» բառերը)։
3.  Նախագծի N 2 հավելվածից հետո սահմանված է «Մասնագիտական որակավորման առարկաների» ցանկը, սակայն հավելվածը համարակալված չէ և միաժամանակ Նախագծում նշված ցանկի մասին նշված չէ։ Այս մասով նախագիծը ենթակա է լրամշակման։
	Միջպետական բեռնափոխադրումներ իրականացնելու համար ՏՆԵԿ անդամ պետությունների տարածքում միջպետական բեռնափոխադրումներ իրականացնող վարորդները պետք է ունենան ՄՈՎ։ Հետևաբար իրավական կարգավորումների նպատակը վարորդների համար միջազգային համաձայնագրերին համապատասխան փաստաթղթեր ստանալու պայմանների ապահովումն է, որը չի կարող ազդել նրանց գործող աշխատանքային պայմանագերի վրա։
Պարբերական վերապատրաստում չանցած վարորդները լիազոր մարմնի կողմից չեն ստանա ՄՈՎ։

Ընդունվել է 

Ընդունվել է
Ընդունվել է

	
	ՀՀ արտաքին գործերի նախարարություն
	24․05․2024թ․ N 1111/27605-24

	
	Որոշման նախագծի վերաբերյալ առաջարկություններ չկան
	

	
	ՀՀ ներքին գործերի նախարարություն
	30․05․2024թ․ N 43/6/84955-24

	
	1. Նախագծի բաժնի գլուխները համարակալել արաբական թվանշաններով՝ Նորմատիվ իրավական ակտերի մասին օրենքի 14-րդ հոդվածի 10-րդ մասին համապատասխան,
2) Նախագծի 1-ին կետի 4-րդ ենթակետը և N 4 հավելվածը հանել՝ հաշվի առնելով այն հանգամանքը, որ «Ավտոմոբիլային տրանսպորտի մասին» օրենքի 28-րդ հոդվածի 4-րդ մասով Կառավարությանը մասնագիտական որակավորման առարկաների ցանկը սահմանելու լիազորություն վերապահված չէ,
3) Նախագծի N 2 հավելվածի 1-ին կետում վկայագիր բառը փոխարինել վկայական բառով, իսկ 2-րդ կետի 3-րդ ենթակետում մասնագիտական որակավորման վկայական բառերը փոխարինել ՄՈՎ հապավումով՝ «Նորմատիվ իրավական ակտերի մասին» օրենքի 21-րդ հոդվածի 4-րդ մասին համապատասխան,
4) Նախագծում տրանսպորտային միջոցներ վարելու կարգերը և ենթակարգերն անհրաժեշտ է համապատասխանեցնել Ճանապարհային երթևեկության անվտանգության մասին օրենքի 27-րդ հոդվածին, համաձայն որի՝ «C», «D», «CE» և «DE» գրառումները նշվում են որպես տրանսպորտային միջոցներ վարելու կարգեր, իսկ «C1E» և «D1E»-ն հանդիսանում են տրանսպորտային միջոցներ վարելու ենթակարգեր։ 
	Ընդունվել է

Ընդունվել է


Ընդունվել է


Ընդունվել է


	
	ՀՀ ներքին գործերի նախարարություն
	22.07․2024թ․ N 43/10/121649-24

	
	ՀՀ կառավարության «Միջպետական փոխադրումներ կատարող վարորդների մասնագիտական վերապատրաստմանը ներկայացվող պահանջները, մասնագիտական որակավորման քննությունների հանձնման կարգը և մասնագիտական որակավորման վկայականին ներկայացվող պահանջները սահմանելու մասին» որոշման նախագծերի փաթեթի վերաբերյալ առարկություններ չկան։
   Միաժամանակ անհրաժեշտ եմ համարում նշել, որ «C1E»-ն և «D1E»-ն հանդիսանում են ենթակարգեր, այլ ոչ թե կարգեր։  
	Ընդունվել է, նախագիծը լրամշակվել է

	[bookmark: _Hlk168587112]
	ՀՀ քաղաքաշինության, տեխնիկական և հրդեհային անվտանգության տեսչական մարմին
	15․07․2024թ․ N ՔՏՄ/06.1.04/19107-24

	
	Որոշման նախագծի փաթեթի վերաբերյալ առարկություններ չունի։
	

	
	ՀՀ կրթության, գիտության, մշակույթի և սպորտի նախարարություն
	15․07․2024թ․ N 01/20.1/21350-2024

	
	1. 1-ին հավելվածի 2-րդ կետում՝ համաձայն «Ավտոմոբիլային տրանսպորտի մասին» օրենքի 28-րդ հոդվածի 5-րդ մասի սահմանում է, որ՝ «5. Ընդհանուր օգտագործման ավտոմոբիլային տրանսպորտով միջպետական փոխադրումներ կատարող «C», «D», «CE», «DE», «C1E» և «D1E» կարգ ունեցող վարորդների մասնագիտական վերապատրաստման գործունեություն կարող են իրականացնել «Գործունեության իրականացման ծանուցման մասին» Հայաստանի Հանրապետության օրենքի պահանջներին համապատասխան լիազոր մարմնից ծանուցման ենթակա գործունեությամբ զբաղվելու իրավունք ստացած կազմակերպությունները։»,  այլ ոչ թե իրավաբանական անձինք կամ անհատ ձեռնարկատերերը: Նման ձևակերպման դեպքում ուսումնական հաստատությունները չեն կարող իրականացնել վերապատրաստումներ:
1. 1-ին հավելվածի 8-րդ կետում «վարորդներն» բառից հետո առաջարկում ենք լրացնել «՝ իրենց ցանկությամբ» բառերը, քանի, որ 21 տարեկանից բարձր տարիքի անձինք նույնպես կարող են ցանկանալ մասնակցել ամբողջական դասընթացին:



1. 1-ին հավելվածի 15-րդ կետում՝ Պարբերաբար վերապատրաստման անցկացումը գտնում ենք ոչ նպատակահարմար այն անձանց համար, ովքեր ունեն մեքենա և վարում են: Եթե անձը խախտումների պատճառով չի զրկվել վարորդական իրավունքից՝ անհասկանալի է պարտադիր վերապատրաստման և լրացուցիչ վճարներ կատարելու իմաստը:
1. 2-րդ հավելվածի 9-րդ կետում՝ նախադասությունը անավարտ է:
	Ընդունվել է, նախագիծը խմբագրվել է







Չի ընդունվել, քանի որ լրացուցիչ դասընթաց անցնելը չի արգելվում օրենսդրական կարգավորմամբ։  Ժամկետները տարանջատվում են դյուրացնելու համար առավել փորձառու վարորդների դասընթաց անցնելու տևողությունը։
Չի ընդունվել, քանի որ կարգավորումը բխում է ՍԵՊԱ ճանապարհային քարտեզով նախատեսված 76/914/ԵՏՀ հրահանգի պահանջներից։
Ընդունվել է 

	
	ՀՀ արդարադատության նախարարություն
	

	
	
	Որոշման նախագծի վերաբերյալ ՀՀ արդարադատության նախարարությունը փորձագիտական եզրակացություն չի ներկայացրել

	
	Վարչապետի աշխատակազմի 
    տարածքային զարգացման և շրջակա միջավայրի հարցերի վարչություն 
	13․09․2024թ․ N 02/12.2/31560-2024

	
	1. Նախագծի և Նախագծով հաստատվող 1-ին և 2-րդ  հավելվածների ամբողջ տեքստում օգտագործվում են «C», «D», «CE» կարգ և «DE» «C1E», «D1E»» ենթակարգեր» ձևակերպումները, մինչդեռ Օրենքում նախատեսված են «C», «D», «CE», «DE», «C1E» և «D1E» կարգ» ձևակերպումները, ինչպես նաև Նախագծի 3-րդ հավելվածով հաստատվող ցանկում օգտագործվում են «C, C+E, C1 կարգի և C1+E ենթակարգի», «D, D+E, D1 կարգի և D1+E ենթակարգի» ձևակերպումները, որոնք ևս չեն համապատասխանում Օրենքով նախատեսված ձևակերպումներին:
2. Նախագծի 2-րդ կետի համաձայն՝ մինչև որոշումն ուժի մեջ մտնելը «C», «D», «CE», «DE» կարգ և «C1E», «D1E» ենթակարգ ունեցող վարորդների մասնագիտական որակավորման վկայականները ուժի մեջ են մինչև դրանց ժամկետների ավարտը։
Հաշվի առնելով, որ համաձայն «Ավտոմոբիլային տրանսպորտի մասին» օրենքում լրացումներ կատարելու մասին»  25.10.2023թ-ի ՀՕ-345-Ն օրենքի (այսուհետ՝ Օրենք) 4-րդ հոդվածի 1-ին մասի՝ վարորդների մասնագիտական որակավորման վերաբերյալ կարգավորումն ուժի մեջ է մտնում 01.01.2025թ.՝ լրացուցիչ հստակեցման կարիք ունի վերոնշյալ վարորդների մասնագիտական որակավորման վկայական ունենալու և դրա ուժի մեջ լինելու հարցը: 
3. Նախագծով հաստատվող 1-ին և 3-րդ հավելվածների ամբողջ տեքստում օգտագործվում են «նախնական որակավորում», «նախնական որակավորման վերապատրաստում» ձևակերպումները, մինչդեռ Օրենքում կիրառվում է «նախնական մասնագիտական վերապատրաստում» ձևակերպումը և ըստ այդմ՝ «մասնագիտական որակավորման քննության հանձնում», ուստի առաջարկվում է ձևակերպումները համապատասխանեցնել Օրենքին:
4. Նախագծով հաստատվող 1-ին հավելվածի՝
1) 2-րդ կետում կիրառվող «ուսումնական կենտրոններ» ձևակերպումն անհրաժեշտ է համապատասխանեցնել Օրենքով նախատեսված ձևակերպմանը:
2) 5-րդ կետի համաձայն՝ մինչև 2016 թվականի հունվարի 1-ը «C», «D», «CE», «DE» կարգի և «C1E», «D1E» ենթակարգի որևէ  վարորդական վկայական ստացած վարորդներին ՄՈՎ տրվում է որակավորման քննություն հանձնելու և 35 ժամ տևողությամբ նախնական որակավորման վերապատրաստման դասընթաց անցնելուց հետո, սակայն Օրենքի կարգավորումների համաձայն՝ ՄՈՎ ստանալու համար վարորդները նախ պետք է անցնեն նախնական մասնագիտական վերապատրաստում և հետո միայն հանձնեն մասնագիտական որակավորման քննություն։ 
	Միաժամանակ, լրացուցիչ պարզաբանման անհրաժեշտություն ունի 01.01.2016թ. ժամկետի ընտրության հարցը:
3) 6-րդ կետի համաձայն՝ միջպետական փոխադրումներ իրականացնող վարորդների նախնական որակավորումն իրականացվում է երկու եղանակով՝ նախնական որակավորման վերապատրաստման դասընթաց և որակավորման քննություն և միայն որակավորման քննություն, մինչդեռ Օրենքով հստակ նախատեսված է, որ վարորդները պետք է անցնեն նախնական մասնագիտական վերապատրաստում և հանձնեն մասնագիտական որակավորման քննություն, ուստի միայն որակավորման քննություն հանձնելու նախնական որակավորման 2-րդ եղանակի նախատեսման հարցը լրացուցիչ պարզաբանման կարիք ունի:
4) 8-րդ կետով նախատեսված է տարիքային տարանջատում նախնական որակավորման վերապատրաստման ամբողջական, արագացված և կարճաժամկետ դասընթացների անցկացման համար, սակայն հստակեցման կարիք ունի, թե ինչու՞ և ի՞նչ չափորոշիչների հիման վրա են որոշվել վերոնշյալ տարիքային շեմերը:

5) 22-րդ կետի համաձայն՝ գործնական վերապատրաստում իրականացնող հրահանգիչները պետք է ունենան համապատասխան տրանսպորտային միջոց վարելու վարորդական վկայական և ՄՈՎ, սակայն պարզ չէ, թե ինչու՞ հրահանգիչը ևս պետք է ունենա ՄՈՎ՝ հաշվի առնելով, որ Օրենքով նման պահանջ դրված է միայն միջպետական փոխադրում իրականացնող վարորդների համար:
6) Ձև N 1-ի վերնագիրն անհրաժեշտ է համապատասխանեցնել 13-րդ կետին:
5. Նախագծով հաստատվող 2-րդ հավելվածի՝
1) 1-ին կետի 3-րդ ենթակետի համաձայն՝ ՄՈՎ ստանալու որակավորման քննությանը մասնակցելու համար անձը լիազոր մարմին պետք է ներկայացնի վարորդների մասնագիտական որակավորման քննություն հանձնելու և մասնագիտական որակավորման վկայական ստանալու համար օրենքով սահմանված պետական տուրքի վճարման անդորրագիր:
Հաշվի առնելով, որ միայն քննության դրական արդյունքի դեպքում անձը կարող է դիմել մասնագիտական որակավորման վկայական ստանալու համար՝ լրացուցիչ հիմնավորման կարիք ունի դեռևս քննություն հանձնած չլինելու պարագայում վկայական ստանալու համար պետական տուրքի անդորրագիր պահանջելու անհրաժեշտությունը:
2) 9-րդ կետով պարտադիր պահանջ է դրվում գործնական քննությունն ավտոմոբիլային ճանապարհների վրա, բնակավայրերից դուրս, ինչպես նաև խոշոր քաղաքների ավտոճանապարհներին, երթևեկության տարբեր պայմաններում անցկացնելու համար, մինչդեռ 11-րդ կետով ընտրության հնարավորություն է տրվում գործնական քննությունը հատուկ տարածքում կամ բարձրակարգ սիմուլյատորի միջոցով անցկացնելու համար, ինչը հիմնավորման կարիք ունի:
3) Մասնագիտական որակավորման առարկաների ցանկի 1-ին կետում կիրառվող «խորացված դասընթաց» ձևակերպումը հստակեցման կարիք ունի:
Արդյո՞ք այն վերաբերվում է վերապատրաստման ամբողջական դասընթացներին: Եթե այո, ապա անհրաժեշտ է կիրառել միասնական ձևակերպումներ:
	Ընդունվել է տեքստը խմբագրվել է





Ընդունվել է, 2-րդ կետը հստակեցվել է, որ կարգավորումը վերաբերում է այլ պետությունների իրավասու մարմինների կողմից տրված ՄՈՎ-ի ժամկետին։ 





Ընդունվել է





Ընդունվել է

Կարգավորումը համապատասխանեցվել է Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգի պահանջներին, որի համաձայն սահմանվել է վարարդական վկայական ստանալու մինչև 2016 թվականի հունվարի 1-ը ժամկետը։

Ընդունվել է






Կարգավորումը համապատասխանեցվել է Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգի պահանջներին

Ընդունվել է, պահանջը հանվել է



Ընդունվել է

Ընդունվել է






Ընդունվել է, 9-11-րդ կետերը խմբագրվել են




Ընդունվել է, «խորացված դասընթաց» բառերը խմբագրվել են

	
	Վարապետի աշխատակազմի պետաիրավական վարչություն
	13․09․2024թ․ N 02/12.2/31560-2024

	
	Նախագծի 3-րդ կետով սահմանվում է, որ որոշումն ուժի մեջ է մտնում պաշտոնական հրապարակմանը հաջորդող տասներորդ օրը: Հարկ է նկատել, որ նախաբանում որպես առաջարկվող որոշման ընդունման իրավական հիմք վկայակոչվում է «Ավտոմոբիլային տրանսպորտի մասին» օրենքի 28-րդ հոդվածի 4-րդ մասը, մինչդեռ, գործող օրենքի 28-րդ հոդվածը չունի 4-րդ մաս: Նշված օրենքում լրացումներ կատարելու մասին 2023 թվականի հոկտեմբերի 25-ի թիվ ՀՕ-345-Ն օրենքի 4-րդ հոդվածի 1-ին մասի ուժով նախագծի ընդունման համար հիմք հանդիսացող նշված դրույթն ուժի մեջ է մտնելու միայն 2025 թվականի հունվարի 1-ից: Հետևաբար, նախագծով առաջարկվող կարգավորումները չեն կարող ուժի մեջ մտնել ավելի վաղ, քան դրա ընդունման համար իրավական հիմք ծառայող օրենքի համապատասխան դրույթը:	
	Ընդունվել է

	
	Վարչապետի աշխատակազմի իրավաբանական վարչություն
	13․09․2024թ․ N 02/12.2/31560-2024

	
	1. Նախագծի հավելված 2-ով սահմանվում է մասնագիտական որակավորման առարկաների ցանկը, որի  շրջանակներում նախատեսված են մի շարք պահանջներ (օրինակ՝ 1-ին կետի 2-րդ, 2-րդ կետի 1-ին, 3-րդ կետի 5-րդ ենթակետեր), որոնք, ըստ էության, հավաստվում են վարորդական իրավունքի վկայական տրամադրելու շրջանակներում, հետևաբար՝ համանման պահանջների վերաբերյալ լրացուցիչ հավաստման պահանջ նախատեսելը հիմնավորված չէ:



	2. Նախագծով սահմանված մի շարք կետեր դուրս են սույն նախագծի կարգավորման առարկայի շրջանակներից (օրինակ՝ հավելված 1-ի 1-ին, 2-րդ կետեր):




	3. Նախագծի հավելված 1-ի 3-րդ կետի համաձայն՝ նախնական որակավորման վերապատրաստման դասընթաց անցնելուց հետո տրանսպորտի բնագավառի պետական լիազոր մարմնում կամ նրա կողմից վերալիազորված այլ գերատեսչությունում վարորդը պետք է հանձնի տեսական քննություն, որի դրական արդյունքի դեպքում լիազոր մարմնի կողմից նրան կտրվի ՄՈՎ, մինչդեռ պարզ չէ, թե ինչ է իրենից ենթադրում նախնական որակավորման դասընթացը, և ինչ վերալիազորված գերատեսչությունների մասին է խոսքը:	
	4. Նախագծի հավելված 3-ի քարտի օրինակելի ձևը չի համապատասխանում նույն հավելվածի 3-րդ կետով սահմանված պահանջներին: 
	5. Նախագծի հավելված 1-ի 5-րդ կետով սահմանված կարգավորումը անհրաժեշտ է նախատեսել որոշման անցումային դրույթներով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի պահանջը:
	6. Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ օրենքի 28-րդ հոդվածում լրացվող 4-րդ մասը ուժի մեջ է մտնում 2025 թվականի հունվարի 1-ից, հետևաբար՝ ենթաօրենսդրական ակտը չի կարող ավելի շուտ ուժի մեջ մտնել, քան օրենքի համապատասխան դրույթը:
	Մասնագիտական որակավորման առարկաների ցանկը համապատասխանեցված է ՀՀ վարչապետի 01.06.2019թ. թիվ 666-Լ որոշմամբ հաստատված ճանապարհային քարտեզի «Տրանսպորտ» բաժնի 30-րդ կետով սահմանված Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգի պահանջներին։
Չի ընդունվել, քանի որ հավելված 1-ի 1-ին և 2-րդ կետերը վերաբերում են միջպետական փոխադրումներ կատարող վարորդների մասնագիտական որակավորման գործընթացին, հետևաբար սույն որոշմամբ սահմանվող պահանջների շրջանակներոմ են։

Ընդունվել է 3-րդ կետը խմբագրվել է





Ընդունվել է, լրամշակվել է

Կետը հանվել է


Ընդունվել է






	
	Վարչապետի աշխատակազմի իրավաբանական վարչություն
	13․09․2024թ․ N 02/12.2/31560-2024

	
	1. Նախագծի հավելված 2-ով սահմանվում է մասնագիտական որակավորման առարկաների ցանկը, որի  շրջանակներում նախատեսված են մի շարք պահանջներ (օրինակ՝ 1-ին կետի 2-րդ, 2-րդ կետի 1-ին, 3-րդ կետի 5-րդ ենթակետեր), որոնք, ըստ էության, հավաստվում են վարորդական իրավունքի վկայական տրամադրելու շրջանակներում, հետևաբար՝ համանման պահանջների վերաբերյալ լրացուցիչ հավաստման պահանջ նախատեսելը հիմնավորված չէ:

	2. Նախագծով սահմանված մի շարք կետեր դուրս են սույն նախագծի կարգավորման առարկայի շրջանակներից (օրինակ՝ հավելված 1-ի 1-ին, 2-րդ կետեր):
	3. Նախագծի հավելված 1-ի 3-րդ կետի համաձայն՝ նախնական որակավորման վերապատրաստման դասընթաց անցնելուց հետո տրանսպորտի բնագավառի պետական լիազոր մարմնում կամ նրա կողմից վերալիազորված այլ գերատեսչությունում վարորդը պետք է հանձնի տեսական քննություն, որի դրական արդյունքի դեպքում լիազոր մարմնի կողմից նրան կտրվի ՄՈՎ, մինչդեռ պարզ չէ, թե ինչ է իրենից ենթադրում նախնական որակավորման դասընթացը, և ինչ վերալիազորված գերատեսչությունների մասին է խոսքը:	
	4. Նախագծի հավելված 3-ի քարտի օրինակելի ձևը չի համապատասխանում նույն հավելվածի 3-րդ կետով սահմանված պահանջներին: 
	5. Նախագծի հավելված 1-ի 5-րդ կետով սահմանված կարգավորումը անհրաժեշտ է նախատեսել որոշման անցումային դրույթներով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի պահանջը:
	6. Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ օրենքի 28-րդ հոդվածում լրացվող 4-րդ մասը ուժի մեջ է մտնում 2025 թվականի հունվարի 1-ից, հետևաբար՝ ենթաօրենսդրական ակտը չի կարող ավելի շուտ ուժի մեջ մտնել, քան օրենքի համապատասխան դրույթը:
	Նախագիծը ԻՎ-ի հետ քննարկման արդյունքում լրամշակվել է, հստակեցվել են պահանջները ընդհանուր օգտագործման ավտոմոբիլային տրանսպորտով ուղևորափոխադրման և բեռնափոխադրման մասով։

Նախագիծը ԻՎ-ի հետ քննարկման արդյունքում լրամշակվել է։

Ընդունվել է 3-րդ կետը խմբագրվել է





Ընդունվել է, լրամշակվել է

Կետը հանվել է


Ընդունվել է






	
	ՀՀ արդարադատության նախարարություն
	26․09․2024թ N //38514-2024

	
	1․ Նախագծի 3-րդ կետով նախատեսված նախագծի ուժի մեջ մտնելու ժամկետը անհրաժեշտ է վերանայել, քանի որ Նախագծի նախաբանում որպես սույն իրավական ակտի ընդունման լիազորող նորմ նշված «Ավտոմոբիլային տրանսպորտի մասին» օրենքի 28-րդ հոդվածի 4-րդ մասը, ըստ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի՝ ուժի մեջ են մտնում 2025 թվականի հունվարի 1-ից։ Նույն դիտարկումը վերաբերում է նաև «Գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատելու մասին» ՀՀ կառավարության որոշման նախագծին, քանի որ հիշյալ նախագծի ընդունման լիազորող նորմ հանդիսացող «Ավտոմոբիլային տրանսպորտի մասին» օրենքի 7-րդ հոդվածի 14-րդ մասը, ըստ վերոնշյալ օրենքի նույն հոդվածի՝ նույնպես ուժի մեջ է մտնում  2025 թվականի հունվարի 1-ից։
2․ Նախագծի հավելված 1-ի 3-րդ կետի համաձայն՝ նախնական որակավորման վերապատրաստման դասընթաց անցնելուց հետո տրանսպորտի բնագավառի պետական լիազոր մարմնում (այսուհետ՝ լիազոր մարմին) կամ նրա կողմից վերալիազորված այլ գերատեսչությունում վարորդը պետք է հանձնի տեսական քննություն, որի դրական արդյունքի դեպքում լիազոր մարմնի կողմից նրան կտրվի ՄՈՎ։
Վերոնշյալ իրավակարգավորումը անհրաժեշտ է հստակեցնել, քանի որ տվյալ դեպքում պարզ չէ, թե ինչ այլ գերատեսչության մասին է խոսքը և ինչպես կարող է տվյալ գերատեսչությունը իրականացնել տրանսպորտի բնագավառի պետական լիազոր մարմնի գործառույթները։
3․ Հիմք ընդունելով «Ավտոմոբիլային տրանսպորտի մասին» օրենքի 28-րդ հոդվածի 4-րդ մասը, որտեղ նշված է միայն նախնական մասնագիտական վերապատրաստման մասին՝ անհրաժեշտ է Նախագծում օգտագործվող նախնական որակավորման հասկացության փոխարեն կիրառել վերոնշյալ հասկացությունը։
4․ Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է վերանայել Նախագծի հավելված 1-ի 5-րդ և 8-րդ կետերում առկա կարգավորումները՝ բացառելով մինչև 2016 թվականի հունվարի 1-ը «C», «D», «CE», «DE» կարգի և «C1E», «D1E» ենթակարգի որևէ վարորդական վկայական ստացած վարորդների վերապատրաստման վերաբերյալ կարգավորումների կրկնությունը։
5․ Նախագծի հավելված 1-ի 9-րդ կետում նախատեսված է, որ ուսումնական կենտրոնները նախնական որակավորման դասընթացի ընթացքում պետք է իրականացնեն վարորդների գործնական ուսուցում վարորդական կարգին համապատասխան դասի տրանսպորտային միջոցի կամ սիմուլյատորի միջոցով, իսկ նույն Նախագծի հավելվածի 2-ի 10-րդ կետի համաձայն՝ գործնական քննության համար օգտագործվող տրանսպորտային միջոցը առնվազն պետք է բավարարի փորձարկվող տրանսպորտային միջոցներին ներկայացվող պահանջներին, 
Վերոնշյալ իրավակարգավորումները ունեն խմբագրման և հստակեցման կարիք, քանի որ տվյալ պարագայում պարզ չէ, թե վերապատրաստում անցնող վարորդի կողմից միաժամանակ մի քանի ենթակարգեր վարորդական կարգեր ունենալու պարագայում, այդ ենթակարգերից որ վարորդական կարգին համապատասխան դասի տրանսպորտային միջոցի կամ սիմուլյատորի միջոցով է իրականացվելու գործնական ուսուցումը և քննությունը։
6․ Նախագծի հավելվածի 1-ի 10-րդ կետում անհրաժեշտ է հստակեցնել, թե ինչ անհատապես վարելու համար նախատեսված ժամանակահատվածի մասին է խոսքը։
7․ Նախագծի հավելվածի 2-ի 9-րդ կետի համաձայն՝ գործնական քննության տևողությունը 60 րոպե է։ Գործնական քննության ընթացքում գնահատվում է տրանսպորտային միջոցը անվտանգության պահանջներին համապատասխան արդյունավետ վարելու կարողությունը: Քննությունը պետք է անցկացվի ավտոմոբիլային ճանապարհների վրա, բնակավայրերից դուրս, ինչպես նաև խոշոր քաղաքների ավտոճանապարհներին, երթևեկության տարբեր պայմաններում։
Վերոնշյալ իրավակարգավորումը անհրաժեշտ է վերանայել, քանի որ տվյալ կարգավորումից պարզ չի դառնում քննության անցկացման հստակ վայրը, մասնավորապես՝ տվյալ դեպքում պարզ չէ, քննությունը իրականացվելու է միաժամանակ և՛ բնակավայրերից դուրս, և՛ բնակավայրերում՝ խոշոր քաղաքների ավտոճանապարհներին, թե իրականացվելու է միայն բնակավայրերից դուրս։
	Ընդունվել է









Ընդունվել է 
Կարգավորումը խմբագրվել է






Ընդունվել է



Ընդունվել է





Հավելված 2-ի 10-րդ կետը խմբագրվել է և համապատասխանեցվել է հավելված 1-ի 9-րդ կետին։
Տրանսպորտային միջոցի դասը պետք է համապատասխանի վարորդի մասնագիտական որակավորման համար նախատեսված վարորդական վկայականի կարգին, անկախ այն հանգամանքից թե վարորդը քանի կարգերի (ենթակարգերի) տրանսպորտային միջոցներ վարելու իրավունք ունի։


Ընդունվել է, կետը հստակեցվել է

Ընդունվել է








	
	ԵԶՐԱԿԱՑՈՒԹՅՈՒՆ 
ԵՎՐՈՊԱԿԱՆ ՄԻՈՒԹՅԱՆ ՕՐԵՆՍԴՐՈՒԹՅԱՆԸ ՆԱԽԱԳԾԻ ՀԱՄԱՊԱՏԱՍԽԱՆՈՒԹՅԱՆ ՈՐՈՇՄԱՆ 

Միջպետական փոխադրումներ կատարող վարորդների մասնագիտական վերապատրաստմանը ներկայացվող պահանջները, մասնագիտական որակավորման քննությունների հանձնման կարգը և մասնագիտական որակավորման վկայականին ներկայացվող պահանջները սահմանելու մասին» ՀՀ կառավարության որոշման նախագծի վերաբերյալ ներկայացնում ենք հետևյալ հիմնական դիտարկումներն ու առաջարկությունները․ 
1․ 2023 թվականի սեպտեմբերի 12-ին «Նորմատիվ իրավական ակտերի մասին» ՀՀ օրենքում և մասնավորապես՝ Օրենքի 6֊րդ հոդվածում իրականացված փոփոխությունների համաձայն՝ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ սույն հոդվածում՝ Համաձայնագիր) նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:»:
Գործնական կիրառելիության ժամանակ այս դրույթը ենթադրում է, որ յուրաքանչյուր նախագիծ պետք է ունենա ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել աաջադրկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
Սա հնարավորություն կտա Եվրոպական կողմիցն հստակ պատկերացում ունենալ, թե արդյոք ստանձնաց պարտաավորությունները կատարվել են, և ինչ որակով: 
Առաջարկում ենք․ 
[bookmark: _Hlk178322443]1․1․ Հիմնավորումների մեջ որպես բացատրական ծանոթագրության մաս ներկայացնել նաև ամփոփում հետևյալ տարբերակներից մեկով՝ ա) Ազգային օրենսդրություն չկա, ուստի ԵՄ պարտավորությունների ամբողջ տեքստը  փոխատեղվել է ազգային օրենսդրության մեջ, կամ բ) Ազգային օրենսդրությունը թեև համապատասխանում է ԵՄ օրենսդրությանը, սակայն, իրականացվել են ամբողջական ներդաշնակեցում ԵՄ օրենսդրությանը: 
2․ Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության եվ Եվրոպական Միության եվ ատոմային էներգիայի եվրոպական համայնքի ու դրանց անդամ պետությունների միջեվ կնքված համապարփակ եվ ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ), որի (Հավելված 1 2019 թվականի խմբագրություն) Մաս 5 Գլուխ 1-ը սահմանում է Տրանսպորտի ոլորտում համագոծակցության նպատակով իրականացվող գործողությունները: 
Առաջարկում ենք․
2․1․ հղում կատարել Ճանապարհային քարտեզի համապատասխան կետին, դրանով սահմանված գործողությանը։ Նույնիսկ այն դեպքում, երբ Ճանապարհային քարտեզն ուղղակիորեն առաջարկվող Նախագծերի վերաբերելի գործողություն առերևույթ չի սահմանում, այնուամենայնիվ, այդ գործողությունների բովանդակությունը և դրանց համար կիրարկման ենթակա հրահանգների կարգավորումներն առնչվում են Նախագծերին։
2.1.2. 95/50/ԵՀ հրահանգ՝ վտանգավոր ապրանքների ճանապարհային փոխադրումների ստուգումների միասնական ընթացակարգերի մասին: Այս հրահանգը կարգավորում է վտանգավոր ապրանքներ տեղափոխող ավտոմոբիլային տրանսպորտի ստուգման կանոնները՝ անվտանգությունն ապահովելու նպատակով: 
2.2.2. 2008/68/ԵՀ հրահանգ՝ վտանգավոր ապրանքների ներցամաքային փոխադրման մասին
Այս հրահանգը կարգավորումներ է սահմանում է «Վտանգավոր բեռների միջազգային ճանապարհային փոխադրումների մասին» եվրոպական համաձայնագիրը (ԱԴՌ) կիրարկման համար (Հայաստանի Հանրապետությունը վավերացրել է 2022 թվականի ապրիլին֊ https://treaties.un.org/Pages/ViewDetails.aspx?src=TREATY&mtdsg_no=XI-B-14&chapter=11&clang=_en): Այն սահմանում է վարորդների պարտադիր վերապատրաստումների և լիցենզավորման վերաբերյալ կարգավորումներ, որոնք ենթակա են տեղայնացման ազգային օրենսդրության մեջ: 
[bookmark: _Hlk178322604]2․2․3․ Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգ՝ ապրանքներ և մարդկանց փոխադրող որոշ տրանսպորտային միջոցների վարորդների նախնական որակավորման և պարբերական վերապատրաստման մասին: 
Կարգավորում է վարորդների նախանական պարտադիր որակավորման և պարբերական վերապատրաստումների վերաբերյալ հարաբերությունները:  
3․ Ներկայացված նախագծերը հղում են կատարում «Վտանգավոր բեռների միջազգային ճանապարհային փոխադրումների մասին» եվրոպական համաձայնագրին (ԱԴՌ)» (այսուհետ՝ Համաձայնագիր), ինչպես նաև մասանկիորեն վերը նշված հրահանգներին: 
Առաջարկում ենք․
3․1․ հստակ սահմանել, թե նախատեսվող փոփոխությունը Համաձայնագրով սահմանված որ կոնկրետ խնդրի լուծմանն է ուղղված, դրան համապատասխան ոչ միայն հղում կատարել հրահանգների ընդհանուր վերնագրերին, այլ նաև կոնկրետ դրանց բովանդակային կարգավորումներին, որը տեսանելի կդարձնի, թե առաջարկվող նախագծերով ԵՄ հրահանգներով սահմանված որ  կարգավորումներն են տեղայնացվել։ 
	Ընդունվել է
Հիմնավորումը լրամշակվել է եզրակացությամբ ներկայացված առաջարկներին համապատասխան

